
W Gabra tal-gurisprudenza

SENTENZA TAL-QORTI TAL-GUSTIZZJA (It-Tmien Awla)

14 ta’ Novembru 2013 *

“Gurisdizzjoni fmaterji ¢ivili u kummercjali — Regolament tal-Kunsill (KE) Nru 44/2001 —
Artikolu 16(1) — Kuntratt ta’ vjagg konkluz bejn konsumatur iddomiciljat fi Stat Membru u agenzija
tal-ivvjaggar stabbilita fi Stat Membru iehor — Fornitur tas-servizzi uzat mill-agenzija tal-ivvjaggar
stabbilita fl-Istat Membru ta’ domi¢ilju tal-konsumatur — Dritt tal-konsumatur li jressaq, quddiem
il-qorti tal-post fejn ghandu d-domicilju tieghu, azzjoni kontra dawn iz-zewg imprizi”

Fil-Kawza C-478/12,
li ghandha bhala suggett talba ghal decizjoni preliminari skont l-Artikolu 267 TFUE, imressqa
mil-Landesgericht Feldkirch (l-Awstrija), permezz ta’ decizjoni tal-20 ta’ Settembru 2012, li waslet
fil-Qorti tal-Gustizzja fl-24 ta’ Ottubru 2012, fil-procedura
Armin Maletic,
Marianne Maletic
Vs
lastminute.com GmbH,
TUI Osterreich GmbH,
IL-QORTI TAL-GUSTIZZJA (It-Tmien Awla),
komposta minn C. G. Fernlund, President tal-Awla, C. Toader (Relatur) u E. Jarasitnas, Imhallfin,
Avukat Generali: P. Cruz Villalén,
Registratur: A. Calot Escobar,
wara li rat il-procedura bil-miktub,
wara li kkunsidrat l-osservazzjonijiet ipprezentati:
— ghal TUI Osterreich GmbH, minn E. Reinitzer, avukat,

— ghall-Gvern Portugiz, minn L. Inez Fernandes u S. Nunes de Almeida, bhala agenti,

— ghall-Kummissjoni Ewropea, minn W. Bogensberger u A.-M. Rouchaud-Joét, bhala agenti,

* Lingwa tal-kawza: il-Germaniz.

wara li rat id-de¢izjoni, mehuda wara li nstema’ l-Avukat Generali, li 1-kawza tinqata’ minghajr
konkluzjonijiet,

taghti 1-prezenti

Sentenza

It-talba ghal decizjoni preliminari tirrigwarda l-interpretazzjoni tal-Artikolu 16(1) tar-Regolament
tal-Kunsill (KE) Nru 44/2001, tat-22 ta’ Dicembru 2000, dwar gurisdizzjoni u rikonoxximent u
ezekuzzjoni ta’ sentenzi fmaterji civili u kummer¢jali (GU Edizzjoni Spe¢jali bil-Malti, Kapitolu 19,
Vol. 4, p. 42).

Din it-talba giet ipprezentata fil-kuntest ta’ kawza bejn, minn naha, A. Maletic u M. Maletic (iktar ’il
quddiem “il-konjugi Maletic’) u, min-naha l-ohra, lastminute.com GmbH (iktar ’il quddiem
“lastminute.com”) u TUI Osterreich GmbH (iktar ’il quddiem “TUI”), u li ghandha bhala suggett
il-hlas tal-ammont EUR 1 201.38, kif ukoll tal-interessi u spejjez ohra, minhabba prenotazzjoni
maghmula mir-rikorrenti fil-kawza prin¢ipali ma’ lastminute.com ta’ vjagg kollox kompriz organizzat
minn TUL

I1-kuntest guridiku
II-premessi 2, 11 sa 13 u 15 tar-Regolament Nru 44/2001 jipprovdu li:

“(2) Certi differenzi bejn regoli nazzjonali li jirregolaw il-gurisdizzjoni u r-rikonoxximent ta’ sentenzi
jfixklu l-operat tajjeb tas-suq intern. Disposizzjonijiet biex jigu unifikati r-regoli ta’ kunflitt ta’
gurisdizzjoni fmaterji ¢ivili u kummercjali u sabiex jhaffu l-formalitajiet bl-iskop ta’ gharfien
malajr u semplici u l-ezekuzzjoni ta’ sentenzi minn Stati Membri marbuta b’dan ir-Regolament
huma essenzali.

[...]

“(11) Ir-regoli ta’ gurisdizzjoni ghandhom jigu mbassra minn qabel u stabbiliti fuq il-princ¢ipju li
l-gurisdizzjoni hija generalment ibbazata fuq id-domicilju tal-konvenut u Il-gurisdizzjoni
ghandha dejjem tkun disponibbli fuq dan il-lat hlief ghal ftit sitwazzjonijiet definiti sewwa li
fihom is-suggett tal-materja tal-litigazzjoni jew ta’ awtonomija tal-partijiet tkun tehtieg fattur
differenti. Id-domicilju ta’ persuna guridika ghandu jigi definit b’awtonomija u b’ hekk jaghmel
ir-regoli komuni aktar trasparenti u jevita kunflitti ta’ gurisdizzjoni.

(12) B’zieda mad-domicilju tal-konvenut, ghandu jkun hemm bazi alternattiva ta’ gurisdizzjoni bbazata
fuq rabta mill-qrib bejn il-qorti u l-azzjoni jew sabiex tkun iffacilitata amministrazzjoni tajba
tal-gustizzja.

(13) B'relazzjoni ma’ assigurazzjoni, kuntratti tal-konsumatur u impjieg, il-parti l-anqas b’sahhitha
ghandha tigi mharsa b’regoli ta’ gurisdizzjoni l-iktar favorevoli ghall-interessi tieghu milli hemm
provduti fir-regoli generali.”

(15) Fl-interessi tal-amministrazzjoni armonizzata tal-gustizzja huwa mehtieg li titnaqqas il-possibilta
ta’ procedimenti simultanji u biex ikun assigurat li ma jigux moghtija gudizzji rrikonciljabbli
fzewg Stati Membri. Ghandu jkun hemm mekkanizmu ¢ar u effettiv sabiex jigu rizolti kazijiet ta’

lis pendens u azzjonijiet relatati u ghal problemi owvji li jirrizultaw minn differenzi nazzjonali
dwar id-determinazzjoni taz-zmien meta jigi rregistrat kaz bhala pendenti. Ghall-iskopijiet ta’
dan ir-Regolament dak iz-zmien ghandu jigi definit b'mod awtonomu.”

L-Artikolu 2(1) ta’ dan ir-Regolament jipprovdi li “[...] persuni b’domicilju fi Stat Membru ghandhom,
independentament min-nazzjonalita taghhom, jigu mfittxija fil-qrati ta’ dak 1-Istat Membru”.

Skont l-Artikolu 3(1) tal-imsemmi regolament 1-“[p]ersuni domiciljati fi Stat Membru jistghu jigi
mfittxija fil-qrati ta’ Stat Membru iehor biss bis-sahha tar-regoli mnizzla f'Sezzjonijiet 2 sa 7 ta’ dan
il-Kapitolu”.

Fil-qasam tal-kuntratti, 1-Artikolu 5(1) tal-istess regolament jipprovdi li, fil-qasam kuntrattwali, persuna
ddomiciljata fit-territorju ta’ Stat Membru tista’ tigi mfittxija fi Stat Membru iehor quddiem il-qorti
tal-post fejn 1-obbligu li huwa 1-bazi tat-talba twettaq jew ghandu jitwettaq.

Skont 1-Artikolu 6(1) tar-Regolament Nru 44/2001, din l-istess persuna tista’ wkoll titfittex jekk ikun
hemm diversi konvenuti, quddiem il-qorti ta’ domicilju ta’ wiehed minnhom, sakemm it-talbiet ikunu
marbuta b’'mod dagstant strett illi jkun hemm interess li jinstemghu u jigu ddeterminati flimkien
sabiex jigu evitati soluzzjonijiet li jistghu jkunu inkompatibbli jekk il-kawzi jigu decizi b'mod separat.

L-Artikolu 15(1)(¢) u (3) ta’ dan ir-regolament jipprovdi dan li gej:
“1. F'materji li ghandhom x’jagsmu ma’ kuntratt konkluz minn xi persuna, il-konsumatur, ghal skop li

jista’ jkun megjus 'l hinn minn negozju jew professjoni tieghu, il-gurisdizzjoni ghandha tigi determinata
b’din is-Sezzjoni, minghajr pregudizju ghall-Artikolu 4 u punt 5 tal-Artikolu 5, jekk:

[...]

¢) fil-kazijiet I-ohra kollha, il-kuntratt ikun gie konkluz ma’ persuna li tinvolvi ruhha fattivitajiet
kummerdcjali jew professjonali fl-Istat Membru tad-domicilju tal-konsumatur jew, b’xi mezzi,
imexxi tali attivitajiet ghal dak I-Istat Membru jew ghal diversi Stati inkluz dak l-Istat Membru, u
li I-kuntratt jidhol fl-iskop ta’ attivitajiet bhal dawk.

[...]

3. Din is-Sezzjoni m’ghandiex tapplika ghal kuntratt ta’ trasport apparti minn kuntratt li, ghal prezz
inklussiv, jipprovdi ghal tahlita ta’ vjaggar u akkomodazzjoni.”

L-Artikolu 16(1) tal-imsemmi regolament jistabbilixxi:

“Konsumatur jista’ jressaq procedimenti kontra l-parti l-ohra ta’ kuntratt jew fil-qrati ta’ I-Istat
Membru li fih jkun domic¢iljat dak il-parti jew fil-qrati tal-post fejn ikun domiciljat il-konsumatur.”

L-Artikolu 28(3) tar-Regolament Nru 44/2001 huwa mfassal b’dan il-mod:
“Ghall-iskopijiet ta’ dan I-Artikolu, azzjonijiet huma megqjusa li jkunu relatati meta jkunu konnessi hekk

mill-qrib illi jkun iktar konvenjenti illi jinstemghu u jigu determinati flimkien sabiex ikun evitat
ir-riskju ta’ gudizzji irrikonciljabbli li jirrizultaw minn procedimenti separati.”

Il-kawza principali u d-domanda preliminari

II-konjugi Maletic huma ddomiciljati fBludesch (l-Awstrija), 1li jaqa’ taht il-gurisdizzjoni
tal-Bezirksgericht Bludenz (qorti kantonali ta’ Bludenz). Fit-30 ta’ Dicembru 2011, huma pprenotaw u
hallsu, ghalihom innifishom bhala individwi, fuq is-sit tal-internet lastminute.com, vjagg kollox inkluz
lejn 1-Egittu ghall-prezz ta’ EUR 1 858 li kellu jsir bejn 1-10 u 1-24 ta’ Jannar 2012. Fuq is-sit
tal-internet taghha, lastminute.com, li hija kumpannija li ghandha s-sede taghha f'Miinchen
(il-Germanja), indikat li tagixxi bhala agent tal-vjaggi u pprecizat li I-vjagg huwa organizzat minn TUI,
kumpannija li ghandha s-sede taghha fi Vjenna (I-Awstrija).

II-prenotazzjoni maghmula mir-rikorrenti fil-kawza principali tirrigwarda l-lukanda Jaz Makadi Golf &
Spa, li tinsab fHurghada (I-Egittu). Din il-prenotazzjoni giet ikkonfermata minn lastminute.com, li
ttrazmettietha lil TUIL Konsegwentement, il-konjugi Maletic ircevew “konferma/fattura” tal-
5 ta’ Jannar 2012 minn TUI li, filwaqt li tinkludi l-elementi tal-vjagg prenotat ma’ lastminute.com,
issemmi l-isem ta’ lukanda ohra, jigifieri 1-Jaz Makadi Star Resort Spa, fHurghada.

Kien biss mal-wasla taghhom fHurghada li r-rikorrenti fil-kawza prin¢ipali ntebhu bl-izball fir-rigward
tal-lukanda u hallsu prezz addizzjonali ta” EUR 1 036, sabiex ikunu jistghu joqoghdu fil-lukanda li
kienu inizjalment ipprenotaw fuq is-sit tal-internet ta’ lastminute.com.

Fit-13 ta’ April 2012, bil-ghan li jirkupraw il-prezz addizzjonali hekk imhallas u sabiex jigu indennizzati
ghall-inkonvenjenzi li effettwawlhom il-vaganzi taghhom, ir-rikorrenti fil-kawza principali pprezentaw
azzjoni legali quddiem il-Bezirksgericht Bludenz intiza sabiex lastminute.com u TUI jigu kkundannati
jhallsuhom is-somma ta’ EUR 1 201.38, bl-interessi u l-ispejjez.

I1-Bezirksgericht Bludenz illimitat l-ezami taghha ghall-verifika tal-gurisdizzjoni taghha sabiex tiehu
konjizzjoni tal-azzjoni u, permezz tad-digriet tal-4 ta’ Lulju 2011, hija ¢ahditha fir-rigward ta’ TUI,
peress li ma kellhiex gurisdizzjoni territorjali. Skont din il-qorti, ir-Regolament Nru 44/2001 ma
huwiex applikabbli ghall-kawza bejn ir-rikorrenti fil-kawza principali u TUI, peress li s-sitwazzjoni hija
purament interna. Hija ddecidiet li, skont id-dispozizzjonijiet tad-dritt nazzjonali applikabbli, il-qorti li
ghandha gurisdizzjoni hija dik tal-gurisdizzjoni tad-domicilju tal-konvenut, jigifieri il-qorti kompetenti
ta’ Vjenna u mhux dik ta’ Bludenz.

Min-naha l-ohra, din il-qorti kkunsidrat li, fir-rigward ta’ lastminute.com, inkwantu din il-kumpannija
ghandha s-sede taghha fil-Germanja, il-kundizzjoni imposta mill-Artikolu 15(1)(¢) tar-Regolament
Nru 44/2001, fir-rigward tal-attivita diretta lejn 1-Awstrija giet issodisfatta. B’hekk hija tkkunsidra lilha
nnifisha bhala li ghandha gurisdizzjoni sabiex tiddeciedi fuq il-mertu. Fuq dan il-punt, id-digriet sar
ghandu s-sahha ta’ res judicata fl-assenza ta’ azzjoni legali pprezentata minn lastminute.com.

Ir-rikorrenti fil-kawza principali interponew appell (“Rekurs”) minn din id-decizjoni quddiem il-qorti
tar-rinviju, fejn sostnew li 1-prenotazzjoni li ghamlu kienet mill-bidu nett marbuta b’'mod inseparabbli,
bhala operazzjoni legali wahda, ma’ lastminute.com, bhala bejjiegh bl-imnut, u ma’ TUI, bhala
organizzatur. Fir-rigward ta’ vjagg kollox inkluz, qari flimkien tal-Artikoli 15(3) u 16(1)
tar-Regolament Nru 44/2001 jikkostitwixxi 1-bazi legali tal-gurisdizzjoni tal-qorti li quddiemha tressqet
il-kawza, u anki fir-rigward ta’ TUL

Fir-risposta taghha, TUI sostniet li 1-Bezirksgericht fiir Handelssachen Wien kellha 1-gurisdizzjoni
eskluziva sabiex tiehu konjizzjoni tal-azzjoni li tressaq quddiemha u li I-qorti tal-ewwel istanza kienet
gustament eskludiet l-ezistenza, fdan il-kaz, ta’ operazzjoni legali wahda. Ghaldaqstant, wiehed
ghandu jibbaza ruhu fuq l-ezistenza ta’ zewg kuntratti virtwalment distinti u jevalwa l-kwistjoni
tal-gurisdizzjoni b’punt ta’ tluq minn din il-premessa.

4 ECLIL:EU:C:2013:735



19

20

21

22

23

24

25

26

SENTENZA TAL-14.11.2013 — KAWZA C-478/12
MALETIC

Il-qorti tar-rinviju tixtieq tkun taf jekk sitwazzjoni, bhal dik inkwistjoni fil-kawza principali,
tikkostitwixxix “sitwazjoni purament interna” u, fdan ir-rigward, kif ghandu jigi interpretat il-kuncett
ta’ “parti l-ohra fil-kuntratt” previst fl-Artikolu 16(1) tar-Regolament Nru 44/2001, f'sitwazzjoni fejn
in-negozjant, fi Stat Membru iehor li mhux dak tad-domicilju tal-konsumatur, jikkummerdjalizza
servizzi ta’ negozjant iehor, li jkollu s-sede tieghu fit-territorju ta’ dan l-ahhar Stat, meta konsumatur
iressaq kawza kontra din il-“parti 1-ohra”, din id-dispozizzjoni tippermettilu li jinvoka d-dritt tieghu
quddiem il-qrati tal-post fejn ikun iddomiciljat.

Skont din il-qorti, peress li r-regoli specjali ta’ gurisdizzjoni previsti mill-Artikoli 15 et seq
tar-Regolament Nru 44/2001 fil-qasam tal-kuntratti konkluzi mill-konsumaturi ghandhom I-ghan li
jipprotegu l-parti l-inqas b’sahhitha fil-kuntratt billi tinghatalha 1-possibbilta tal-ghazla tal-qorti u billi
tigi limitata 1-possibbilta ta’ konkluzjoni ta’ klawzoli ta’ ghazla tal-qorti, din il-protezzjoni ma tkunx
taghmel sens jekk ma jkunx possibbli li jigu invokati d-drittijiet li I-konsumatur ghandu taht ftehim ta’
prenotazzjoni wiehed fil-konfront taz-zewg kontraenti quddiem il-qorti li ghandha gurisdizzjoni skont
1-Artikolu 16(1) tar-Regolament Nru 44/2001.

Kien f'dawn i¢-¢irkustanzi li 1-Landgericht Feldkirch iddecidiet li tissospendi l-proceduri quddiemha u
li taghmel id-domanda preliminari segwenti lill-Qorti tal-Gustizzja:

“L-Artikolu 16(1) tar-Regolament tal-Kunsill (KE) Nru 44/2001, tat-22 ta’ Dicembru 2000, dwar
gurisdizzjoni u rikonoxximent u ezekuzzjoni ta’ sentenzi fmaterji ¢ivili u kummerc¢jali, li jattribwixxi
l-gurisdizzjoni lill-qorti tal-post fejn il-konsumatur ikollu d-domicilju tieghu, ghandu jigi interpretat
fis-sens li, meta l-parti l-ohra (fdan il-kaz agent tal-ivvjaggar ibbazat barra mit-territorju nazzjonali)
jingeda b’parti kontraenti ohra (fdan il-kaz operatur ta’ vjaggi bbazat fit-territorju nazzjonali),
l-Artikolu 16(1) tar-Regolament Nru 44/2001 japplika wkoll, ghall-finijiet tal-kawzi mressqa kontra
dawn iz-zewg partijiet, ghall-parti kontraenti bbazata fit-territorju nazzjonali?”

Fuq id-domanda preliminari

Permezz tad-domanda taghha, il-qorti tar-rinviju tistagsi, essenzjalment, jekk il-kuncett ta’ “parti l-ohra
fil-kuntratt” previst fl-Artikolu 16(1), tar-Regolament Nru 44/2001 ghandux jigi interpretat fis-sens li
dan jirreferi, fic-¢irkustanzi bhal dawk inkwistjoni fil-kawza principali, ukoll ghall-parti kontraenti
tal-operatur li mieghu l-konsumatur kien ikkonkluda dan il-kuntratt u li ghandu s-sede tieghu
fit-territorju tal-Istat Membru tad-domicilju tal-konsumatur.

TUI tikkontesta l-applikazzjoni tar-Regolament Nru 44/2001 fir-rigward taghha u tikkunsidra li
¢-cirkustanzi tal-kawza principali jipprezentaw il-karatteristici ta’ sitwazzjoni purament interna, li
ghaliha japplikaw biss id-dispozizzjonijiet tad-dritt nazzjonali dwar il-gurisdizzjoni territorjali.

Madankollu, ma huwiex ikkontestat li r-Regolament Nru 44/2001 huwa applikabbli fir-rigward ta’
lastminute.com u li l-qorti tad-domicilju tal-konjugi Maletic ghandha gurisdizzjoni sabiex tiddeciedi
l-kawza fuq il-mertu fdak li jikkon¢erna din il-kumpannija.

Ghalhekk, ghandu jigi ezaminat jekk, fi¢-cirkustanzi tal-kawza principali, ir-Regolament Nru 44/2001
huwiex applikabbli ghal kontraent bhal TUI u jekk jezistix element ta’ estranjeta li jista’ jiggustifika din
l-applikazzjoni.

Fdan ir-rigward, fdak li jirrigwarda 1-Konvenzjoni ta’ Brussell tas-27 ta’ Settembru 1968, dwar
il-gurisdizzjoni u l-ezekuzzjoni ta’ sentenzi fmaterji ¢ivili u kummerd¢jali (GU 1972, L 299, p. 32), kif
emendata bil-Konvenzjonijiet ta’ adezjoni suécessivi, (iktar ’il quddiem il-“Konvenzjoni ta’ Brussell”),
il-Qorti tal-Gustizzja diga ddecidiet li l-applikazzjoni ta’ regoli ta’ gurisdizzjoni ta’ din il-konvenzjoni
jehtiegu l-ezistenza ta’ element ta’ estranjeta u li n-natura internazzjonali tar-relazzjoni legali
inkwistjoni ma ghandhiex necessarjament tirrizulta, ghar-rekwiziti tal-applikazzjoni tal-Artikolu 2

tal-Konvenzjoni ta’ Brussell (li sar l-Artikolu 2 tar-Regolament Nru 44/2001), mill-involviment,
minhabba l-mertu tal-kawza jew id-domicilju rispettiv tal-partijiet fil-kawza, minn diversi Stati
kontraenti (ara, fdan is-sens, sentenza tal-1 ta’ Marzu 2005, Owusu, C-281/02, Gabra p. 1-1383,
punti 25 u 26).

Ghandu jitfakkar li, sa fejn ir-Regolament Nru 44/2001 issostitwixxa l-Konvenzjoni ta’ Brussell,
l-interpretazzjoni pprovduta mill-Qorti tal-Gustizzja fdak li jikkoné¢erna d-dispozizzjonijiet ta’ din
il-konvenzjoni tapplika wkoll ghal dawk tal-imsemmi regolament, peress li d-dispozizzjonijiet ta’ dawn
l-atti legizlattivi jistghu jigu kklassifikati bhala ekwivalenti (sentenza tal-4 ta’ Mejju 2010, TNT Express
Nederland, C-533/08, Gabra p. 1-4107, punt 36 u l-gurisprudenza ccitata).

Jekk, kif gie pprecizat ukoll fil-punt 26 ta’ din is-sentenza, in-natura internazzjonali tar-relazzjoni legali
inkwistjoni ma ghandhiex necessarjament tirrizulta mill-involviment, minhabba l-mertu tal-kawza jew
tad-domicilju rispettiv tal-partijiet fil-kawza, ta’ diversi Stati Membri, ghandu jigi kkonstatat, l-istess
bhalma ghamlu I-Kummissjoni u l-Gvern Portugiz, li r-Regolament Nru 44/2001 hija a fortiori
applikabbli fi¢-¢irkustanzi tal-kawza inkwistjoni fil-kawza princ¢ipali, l-element ta’ etsranjeta huwa
prezenti, mhux biss f'dak li jikkon¢erna l-kumpannija lastminute.com, li mhux ikkontestata, izda wkoll
fdak li jikkoncerna l-kumpanija TUIL

Fil-fatt, anki jekk operazzjoni wahda, bhal dik li wettqu l-konjugi Maletic li pprenotaw u hallsu l-vjagg
kollox inkluz taghhom minn fuq is-sit tal-internet lastminute.com, tista’ tinqasam f'zewg relazzjonijiet
kuntrattwali distinti, min-naha wahda, mal-agenzija tal-ivvjaggar online lastminute.com u, min-naha
l-ohra, l-organizzatur tal-vjaggi TUI, din ir-relazzjoni kuntrattwali tal-ahhar ma tistax tigi kklassifikata
bhala “purament interna” peress li hija marbuta b’mod inseparabbli mal-ewwel relazzjoni kuntrattwali,
li sehhet permezz tal-intervent tal-imsemmija agenzija tal-ivvjaggar fi Stat Membru iehor.

Barra dan, ghandhom jigu kkunsidrati l-ghanijiet previsti fil-premessi 13 u 15 tar-Regolament
Nru 44/2001, li jikkoncernaw rispettivament il-protezzjoni tal-konsumatur bhala “parti l-inqas
b’sahhitha” fil-kuntratt kif ukoll it-tnaqqis “[ta]l-possibilta ta’ pro¢edimenti simultanji u biex ikun
assigurat li ma jigux moghtija gudizzji rrikonc¢iljabbli f'zewg Stati Membri.”

Dawn l-ghanijiet jipprekludu soluzzjoni li tippermetti azzjoni parallela tal-konjugi Maletic, kemm fi
Bludenz kif ukoll fi Vjenna, permezz ta’ kawzi konnessi, ta’ zewg operaturi involuti fil-prenotazzjoni u
l-izvolgiment tal-vjagg kollox inkluz inkwistjoni fil-kawza principali.

Fid-dawl tal-kunsiderazzjonijiet precedenti, ir-risposta ghall-ewwel domanda ghandha tkun li l-kuncett
ta’ “parti l-ohra fil-kuntratt” previst fl-Artikolu 16(1), tar-Regolament Nru 44/2001 ghandu jigi
interpretat fis-sens li jirreferi, fi¢-cirkustanzi bhal dawk inkwistjoni fil-kawza principali, ukoll
ghall-parti kontraenti tal-operatur li maghha l-konsumatur kien ikkonkluda dan il-kuntratt u li
ghandha s-sede taghha fit-territorju tal-Istat Membru tad-domicilju tal-konsumatur.

Fuq l-ispejjez

Peress li l-procedura ghandha, fir-rigward tal-partijiet fil-kawza principali, in-natura ta’ kwistjoni
mqgajma quddiem il-qorti tar-rinviju, hija din il-qorti li tiddeciedi fuq l-ispejjez. L-ispejjez sostnuti
ghas-sottomissjoni tal-osservazzjonijiet lill-Qorti tal-Gustizzja, barra dawk tal-imsemmija partijiet, ma
jistghux jithallsu lura.

Ghal dawn il-motivi, II-Qorti tal-Gustizzja (It-Tmien Awla) taqta’ u tiddeciedi:
Il-kuncett ta’ “parti 1-ohra fil-kuntratt” previst fl-Artikolu 16(1), tar-Regolament tal-Kunsill (KE)

Nru 44/2001, tat-22 ta’ Dicembru 2000, dwar gurisdizzjoni u rikonoxximent u ezekuzzjoni ta’
sentenzi f'materji civili u kummercjali, ghandu jigi interpretat fis-sens li jirreferi, fi¢c-cirkustanzi

bhal dawk inkwistjoni fil-kawza principali, ukoll ghall-parti kontraenti tal-operatur li maghha
I-konsumatur kien ikkonkluda dan il-kuntratt u li ghandha s-sede taghha fit-territorju tal-Istat
Membru tad-domicilju tal-konsumatur.

Firem

